
 JAK SAVEZ, JAČE OPĆINE I GRADOVI
 ZAJEDNO SMO JAČI
 ZAJEDNO SMO EFIKASNIJI 
 ZAJEDNO ZNAMO VIŠE

MISIJA 
Savez kao samostalan i legitiman predstavnik jedinica lokalne samou-
prave zastupa i štiti zajedničke interese članica, osigurava usluge koje će 
unaprijediti njihove kapacitete, kao i društveni i ekonomski razvoj lokalnih 
zajednica, a sve u skladu sa principima Evropske povelje o lokalnoj samo-
upravi. 

VIZIJA  
Jaka, moderna i razvijena lokalna samouprava u Federaciji BiH i Bosni i 
Hercegovini, sposobna da ispunjava svoje obaveze i primjenjuje evropske 
vrijednosti.

ČLANSTVO
U članstvu Saveza je svih 80 jedinica lokalne samouprave u Federaciji BiH 
(gradovi i općine) koje imaju jednaka prava, dužnosti i odgovornosti.

MEĐUNARODNO
PREDSTAVLJANJE

Multilateralna, regionalna, prekogranična i bilateralna međunarodna saradnja 
predstavljaju funkciju SOGFBiH kojom se promoviraju interesi članstva, potiče 
razmjena iskustva i primjena dobre prakse, i uspostavljaju veze i partnerstva. 
SOGFBiH učestvuje u radu nekoliko ključnih međunarodnih, evropskih i regi-
onalnih asocijacija-mreža. SOGFBIH ima svoje predstavnike u sljedećim orga-
nizacijama: 

	 Kongres lokalnih i regionalnih vlasti Vijeća Evrope (Congress of Local 
and Regional Authorities – CLRAE)

	 Mreža lokalnih i regionalnih vlasti Jugoistočne Evrope (Network of 
Associations of Local Authorities in South-East Europe – NALAS)

	 Vijeće općina i regiona Evrope (Council of European Municipalities 
and Regions – CEMR) 

Informacije o aktivnostima Saveza mogu se pronaći na web stranici www.
sogfbih.ba, u e-biltenu Saveza, YouTube, kao i na facebook stranici Saveza. 

POSJETITE NAŠU WEB-STRANICU!

ORGANI I OBLICI 
DJELOVANJA SAVEZA

Organi Saveza: Skupština Saveza, Predsjedništvo Skupštine Saveza i Nadzorni 
odbor. 

	 Skupština je najviši organ upravljanja Saveza, a čine je predstavnici svih 
članica (80), po pravilu načelnik/gradonačelnik, i njihov mandat traje četiri 
godine. 

	 Predsjedništvo Skupštine Saveza (Predsjedništvo SOGFBiH) je izvrš-
ni organ Skupštine, koji usklađuje rad svih organa i radnih tijela Saveza. 
Predsjedništvo se sastoji od 13 članova - predsjednik, zamjenik predsjedni-
ka i jedanaest članova- po jedan načelnik/gradonačelnik iz svakog kanto-
na i gradonačelnik Grada Sarajevo. Članove Predsjedništva bira Skupština 
na period od četiri godine. 

	 Nadzorni odbor ima predsjednika i dva člana koje bira Skupština na peri-
od od četiri godine. 

SOGFBiH djeluje putem rada komisija koje su stalna radna tijela Skupštine 
Saveza, a formiraju se za razmatranje pitanja iz svih oblasti lokalne samoupra-
ve. Svaka komisija ima predsjednika, zamjenika predsjednika i osam članova. 
Mandat komisija traje četiri godine.

SOGFBiH ima formirano šest Skupštinskih komisija i to: Komisija za razvoj 
i unapređenje lokalne samouprave; Komisija za ustavna i zakonodavna pita-
nja; Komisija za međunarodne veze, saradnju i evropske integracije; Komisija 
za imovinska pitanja, prostorno uređenje, stambeno-komunalne djelatnosti 
i zaštitu životnog okoliša; Komisija za ekonomski razvoj općina i gradova i fi-
nansije; Komisija za izbor i imenovanja. 

U okviru SOGFBiH djeluju i različite mreže kao neformalna konzultativna 
tijela i tematske platforme predstavnika općina i gradova iz određene spe-
cijalizirane oblasti koje služe za zajedničko djelovanje i definiranje zajedničkih 
stavova, inicijativa i politika te razmjenu mišljenja i znanja. Trenutno u okviru 
SOGFBiH djeluju Mreža za javne finansije, Mreža praktičara za upravljanje 
lokalnim razvojem i Mreža praktičara/koordinatora za rad s mjesnim zajed-
nicama.



GLAVNE 
AKTIVNOSTI

	 Institucionalno lobiranje i zastupanje zajedničkih interesa svojih članica na 
svim nivoima vlasti;

	 Razvoj novih i jačanje postojećih usluga za članice/jedinice lokalne samou-
prave

	 Unapređenje legislative koja regulira rad jedinica lokalne samouprave;

	 Pružanje usluga pravnog i finansijskog savjetovališta za članice;

	 Obuka izabranih zvaničnika i uposlenika u organima jedinica lokalne samou-
prave;

	 Provedba projekata; 

	 Uspostavljanje i održavanje regionalne i međunarodne saradnje putem naci-
onalnih udruženja lokalnih vlasti, kao i njihovih krovnih udruženja; 

	 Razvoj platforme za razmjenu znanja i dobrih praksi.

Osim pravnog i finansijskog savjetovališta Stručna služba SOGFBiH je također 
u mogućnosti da pruži pomoć i savjete i iz drugih oblasti kao što su: strateško 
planiranje i upravljanje razvojem (miPRO metodologija) i transparentno finansi-
ranje organizacija civilnog društva (LOD metodologija).  

Savez usko sarađuje sa međunarodnim organizacijama na izradi i provedbi pro-
jekata koji su od interesa za JLS i usmjereni ka unapređenju pružanja usluga 
građanima. 

GLAVNA POSTIGNUĆA 
U POSLJEDNJEM PERIODU 
I PROJEKTI SOGFBIH

	 Potpisivanje sporazuma o saradnji s Vladom Federacije BiH i Predstav-
ničkim domom Parlamenta FBiH, u cilju jačanja međusobne saradnje iz-
među SOGFBiH i federalnih vlasti i implementacije zajedničke koordinacije 
i efikasnosti institucionalnog dijaloga u provedbi aktivnosti za unapređenje 
sistema lokalne samouprave.

	 Zahvaljujući aktivnom angažmanu, inicijativama, prijedlozima i zagovaranju 
SOGFBiH, poboljšana je saradnja i komunikacija lokalnog nivoa vlasti s 
federalnim vlastima i osigurano je da se inicijative i glas lokalne samo-
uprave u FBiH čuju u Parlamentu i Vladi Federacije BiH i da se prepozna 
važnost uloge općina i gradova kao nivoa vlasti najbližeg građanima. 
SOGFBiH konstantno štiti interese i prava općina i gradova i aktivno in-
sistira na pravednom tretmanu lokalnog nivoa i poštivanju prava svih 
općina i gradova u FBiH.

	 Kontinuirano zagovaranje jačanja finansijske pozicije jedinica lokalne 
samouprave u FBiH temeljem provedene analize koja sugerira neop-
hodno povećanje udjela općina i gradova u sistemu raspodjele pri-
hoda od indirektnih i direktnih poreza u FBiH. Nedovoljno finansiranje 
općina i gradova ugrožava kvalitet života građana i lokalni ekonomski ra-
zvoj.

	 SOGFBiH je spriječio ukidanje posebne naknade za zaštitu stanov-
ništva od prirodnih i drugih nesreća koje su prihod općinskih i grad-
skih budžeta. Ukidanjem ove naknade zaustavila bi se daljnja izgradnja 
sistema civilne zaštite i spašavanja i ugrozila bi se organizacija i oprema-
nje općinskih/gradskih struktura civilne zaštite.

	 Zahvaljujući aktivnom angažmanu, apelima i zagovaračkim naporima 
SOGFBiH,  općinama i gradovima su za vrijeme suočavanja s izazo-
vima pandemije koronavirusa iz Budžeta FBiH raspodijeljeni tekući 
transferi u iznosu od 30 miliona KM, koji su finansirani sredstvima MMF-
ovog kredita.

	 Na inicijativu i prijedlog SOGFBiH federalne vlasti su dio ukupnog iznosa 
ovih tekućih transfera u 2020. godini raspodijelile na principu humanosti 
i solidarnosti svim gradovima i općinama u jednakom i ravnoprav-
nom iznosu.

	 U saradnji s Vladama Švedske i Švicarske, njihovim razvojnim agen-
cijama, Evropskom unijom te međunarodnim organizacijama poput 
UNDP-a, GIZ-a i Svjetske banke SOGFBiH redovno sudjeluje na pro-
jektima poput jačanja kapaciteta Saveza, jačanja uloge mjesnih zajed-
nica, lokalne demokratije na Zapadnom Balkanu, razvoja kapaciteta za 
usluge vodosnabdijevanja i odvodnje otpadnih voda i ostalim projektima 
značajnim za razvoj i unapređenje usluga općina i gradova.

	 SOGFBiH ima korektnu saradnju s medijskim kućama u BiH (elektron-
ski, printani i web). Događaji, sjednice tijela SOGFBiH, prijemi i konferen-
cije su medijski popraćeni, čime se osigurava javnost rada i informiranje 
javnosti o važnosti pitanja lokalne samouprave u FBiH. 

O SOGFBIH
Savez općina i gradova Federacije Bosne i Hercegovine (SOGFBiH) je sa-
mostalna organizacija dobrovoljno udruženih općina i gradova u FBiH 
osnovana u cilju razvoja lokalne samouprave i unapređenja i zaštite njiho-
vih zajedničkih interesa. 

Mnogobrojni zakonski propisi prepoznaju SOGFBiH kao značajnu organi-
zaciju od interesa za jedinice lokalne samouprave. Izdvajamo:

	 Prema Zakonu o principima lokalne samouprave u FBiH, utvrđeno je 
da SOGFBiH djeluje kao zakonski zastupnik svojih članica pred vla-
stima u Federaciji BiH i da su federalne i kantonalne vlasti dužne 
da u najvećoj mogućoj mjeri putem Saveza konsultuju jedinice lo-
kalne samouprave u postupku donošenja propisa koji ih se direk-
tno tiču. 

	 Ustavom FBiH pružena je mogućnost pokretanja postupka pred 
Ustavnim sudom FBiH u svrhu zaštite prava na lokalnu samoupravu, 
što je SOGFBiH u više navrata i koristio. 

	 Prema Odluci o izradi Strategije razvoja Federacije Bosne i Hercego-
vine 2021. - 2027. godina, jedinice lokalne samouprave svoje interese 
u procesu izrade Strategije razvoja FBiH izražavaju i zastupaju putem 
SOGFBIH. 

Aktivnosti SOGFBiH fokusirane su na izbor i pružanje kvalitetnih usluga 
koje su od koristi za članice u njihovim nastojanjima da ojačaju polo-
žaj lokalne samouprave i zadovolje potrebe svojih građana. SOGFBiH 
u saradnji sa svojim članicama permanentno radi na uspostavljanju, po-
boljšanju i profesionalizaciji svojih usluga. 

Postoji velika potreba za razmjenom znanja i iskustava iz područja lokalne 
samouprave među članicama, savezima lokalnih vlasti Jugoistočne Evro-
pe, međunarodnim organizacijama, nevladinim sektorom, a sve u cilju po-
boljšanja efikasnosti lokalnih vlasti u FBiH. Zbog toga će SOGFBiH nasta-
viti raditi na stvaranju efikasne platforme za razmjenu znanja i informacija 
i zadovoljavanju potreba svih svojih članica. 

Savez je pravni sljednik Zajednice opština i gradova SR BiH osnovane 1972. 
godine, a u Mostaru 29. maja 2002. godine konstituisan je sadašnji Savez 
općina i gradova Federacije Bosne i Hercegovine. 


